
TIJORAT BANKLARI 
FAOLIYATIDA IQTISODIY 
RISKLAR VA ULARNI NAZARIY 
ASOSLARI

Burxonov Asliddin Asqar o‘g‘li
TDIU “Bank ishi” kafedrasi mustaqil izlanuvchisi

Annotatsiya: Ushbu maqolada tijorat banklari faoliyati, xususan, ularining bank xizmatlari bozoridagi faoliyatida vujudga 
keladigan risklar, ularni baholash va boshqarishning nazariy asoslari ko‘rib o‘tilgan. Shu bilan birga, iqtisodiy risklarni 
boshqarish usullarini takomillashtirishdagi muammolar tahlil qilingan hamda ularni bartaraf etish bo‘yicha takliflar kelti-
rilgan.

Kalit so‘zlar: bank, tijorat banklari, risk, iqtisodiy risklar, risklarni baholash, risklarni boshqarish, risk turlari, bank kapitali, 
aktiv, passiv, nazorat,bank operatsiyalari, kredit mablag‘lari.
Abstract: This article examines the activities of commercial banks, in particular the risks arising in their activities in the 
banking services market, and the theoretical foundations of their assessment and management. At the same time, prob-
lems in improving economic risk management methods were analyzed and proposals for their elimination were presented.

Key words: bank, commercial banks, risk, economic risks, risk assessment, risk management, types of risks, bank capital, 
asset, liability, control, banking operations, credit facilities.
Аннотация: В данной статье рассматривается деятельность коммерческих банков, в частности риски, возника-
ющие в их деятельности на рынке банковских услуг, и теоретические основы их оценки и управления ими. В то же 
время были проанализированы проблемы в совершенствовании методов управления экономическими рисками и 
представлены предложения по их устранению.

Ключевые слова: банк, коммерческие банки, риск, экономические риски, оценка рисков, управление рисками, 
виды рисков, банковский капитал, актив, пассив, контроль, банковские операции, кредитные средства.

K I R I S H
Bugungi kunda O‘zbekiston Respublikasi bank tizimi qat’iy xalqaro talablarga javob beradigan eng barqaror 

tizimlardan biri bo‘lib, ayni paytda u belgilangan qator normativlar bo‘yicha mustahkam pozitsiyalarga ega his-
oblanadi.

Zamonaviy sharoitda tijorat banklari yetakchi xalqaro reyting agentliklari tomonidan beriladigan “barqaror” 
reyting darajasini olishga erishganligi eng muhim natijani namoyon etadi. Ayni paytda O‘zbekiston banklarning 
kredit portfeli salmog‘i va tarkibida jiddiy o‘zgarishlar yuz bermoqda. Hozirgi kunda banklarimiz tomonidan iqti-
sodiyotning real sektori korxonalarini faol qo‘llab-quvvatlashga alohida e’tibor berildi.

Bu esa Prezidentimiz ta’kidlaganidek, “Milliy iqtisodiyotni rivojlantirishning asosiy omili sifatida biznes 
uchun yanada qulay sharoitlarni yaratish maqsadida “Biznesni qo‘llab-quvvatlash dasturi” doirasida 2024-yil 
yakuniga qadar:

● kompleks qo‘llab-quvvatlash chora-tadbirlarini amalga oshirish orqali 2 million aholini biznesga jalb 
qilish;

● yangi ish o‘rinlarini yaratish orqali 5 million aholining bandligini ta’minlash uchun zarur sharoitlar 
yaratilsin” [1] – oldimizda turgan ulkan vazifalarni bajarishning asosiy shartlaridan biridir (2022).

Ta’kidlab o‘tilgan yutuqlar bilan bir qatorda zamonaviy sharoitda bu sohada o‘rganilishi va tadqiq etilishi 
lozim bo‘lgan holatlar, muammolar ham mavjud. Ma’lumki, xar qanday tadbirkorlik olamidagi, xususan tijorat 
banklari faoliyatidagi yutuqlar, ko‘p hollarda ular faoliyatining tanlangan strtategiyasini qanchalik to‘g‘ri va asosli 
ekanligiga bog‘lik. Bunda jiddiy vaziyatlar hisobiga olinishi lozim. Banklar faoliyatini risksiz tasavvur etish, iqti-
sodiy savodsizlik hisoblanadi.

kreditlar tarkibida muammoli kreditlarni kamaytirish orqali bank tizimida moliyaviy barqarorlikni ta’minlash”ga 
xizmat qiladi. [2]

Bugungi kunda bank risklarni aniqlash va baholash tizimini takomillashtirish, xususan, bank moliyaviy 
risklarni aniqlash chuqur omilli tahlil qilish mexanizmini joriy etish, banklarda muammoli kreditlarga doir zahi-
ralarni shakllantirish, muammoli kreditlarning yuzaga kelishiga yo‘l qo‘ymaslikka qaratilgan choralarni ko‘rish 
bo‘yicha xalqaro standartlarni joriy etish ko‘zda tutilgan.

M A V Z U G A  O I D  A D A B I Y O T L A R  T A H L I L I
Har qanday iqtisodiy faoliyat foyda olishga qaratilganidek tijorat banklari faoliyatida ham ko‘zlangan maqsad 

birinchi navbatda foyda olishdir. Bu yerda ham foyda olish risk bilan bog‘liq bo‘ladi. Demak turli olingan iqti-
sodiy faoliyat doimo risk elementlarini o‘z ichiga oladi. Biroq adabiyotda ushbu tushunchani aniqlashda yagona 
yondashuv yo‘q. Shuning uchun, mavjud adabiyotlarda riskning xislat, xususiyat va elementlari obyektiv va 
subyektiv jihatlari o‘zaro munosabatlari, uni mazmunini anglash turlicha tavsiflangan. [3]

Riskning yagona ta’rifining yo‘qligi ushbu hodisaning ko‘p qirrali, murakkabligi va nomuvofiqligidan kelib 
chiqadi. “Risk” so‘zi Yevropaning ko‘p tillarida mavjud. Misol uchun greklarda ridsikon so‘zi mavjud bo‘lib, u 
qoya, cho‘qqi ma’nosini bildiradi. Italiyaliklar tilida “risiko” so‘zi xatar, tahdid ma’nosini, risicare so‘zi qoyadan 
mohirona o‘tish ma’nosini bildiradi [4].

Vebster lug‘atida risk ‒ xavf ‒ xatar, zarar va yo‘qotish ehtimoli, deb ta’riflangan [5].
Fransuzcha “risdoe” ‒ tahlika, xavf-xatar, qo‘rqinch, (tik qoyadan aylanib o‘tishda guyoki tavakkal qilish) 

mazmunini anglatadi [6].
Riskning tub moxiyatini ko‘rib chiqadigan bo‘lsak “risk” so‘zi ispancha- portugalcha so‘zdan olingan bo‘lib, 

“suv ostidagi qoya” degan ma’noni bildiradi. Shuning uchun, balkim, “risk” so‘zining etimologiyasi lotin tilidagi 
“rescum” – “dengizdagi risk”, “xavf” so‘ziga borib taqaladi. “Risk ‒ bu shunday narsaki, undan qochish lozim” [7].

XIX asr oxiri ‒ XX asr boshlarida “risk” talqini boshqa sohalarga, shu jumladan iqtisodiy fanlarda tavak-
kalchilik talqini “risk” tushunchasini “noaniqlik” tushunchasidan ajratish bilan bog‘liq holda paydo bo‘lgan edi.

Riskni iqtisodiy faoliyatda noaniqlik sifatida qabul qilish, uni amalga oshirish uchun tanlangan loyihani 
asoslashda foydalanish mumkin,(“xarajat-foyda”mezoniga muvofiq) agar u asosli bo‘lsa. Hozirgi kunda shakl-
lanayotgan foydaning asosiy qismi riskni samarali boshqarishdan vujudga keladi. [4]

Banklar tomonidan moliyaviy xizmatlar va operatsiyalarni amalga oshirishda ma’lumotlarning mavhumligi, 
ya’ni barcha bank operatsiyaning davomiyligi, axborotlarni qabul qilish vaqti, masalan, aktivni sotib olish yoki 
sotish vaqti, to‘lovlar oqimining xususiyatlarini o‘zgartirish va hokazolar vaqtinchalik noaniqlikka olib keladi

Ko‘pincha banklar riskni-xatar “yo‘qotish xavfi” orqali aniqlashga moyil, chunki har qanday moliyaviy oper-
atsiya, birinchi navbatda, foyda olish maqsadida amalga oshirilsa, ushbu maqsadga har doim ham erishmaslik 
va hatto undan ham yomoni ‒ yo‘qotishlarga olib kelishi mumkin. [8]

Bunday holat bo‘yicha rus olimi V.A.Akimov xavfning manbai ‒ bu subyekt tomonidan amalga oshiriladigan 
va noaniqlikni riskga aylantiradigan harakatdir. Buni “... tashkilot uchun ma’lum bir faoliyat sohasida chek-
langan, uni biron bir shakldan boshqa shaklga o‘tishiga olib keladigan, atrof-muhitdagi noqulay sharoitlarning 
shakllanishi bilan bog‘liq holda olib boradigan ma’lum bir faoliyati va salbiy ta’sirlar, yo‘qotishlar natijasidagi 
holati” [9] deb ta’riflaydi. Riskning pasayishi salbiy hodisalar ehtimolini kamaytirish uchun resurslarni taqsim-
lashni o‘z ichiga oladi.

Risk nazariyasini o‘rganishda klassik maktab namoyondalari muhim hissa qo‘shishgan. A.Smit risk va 
foyda o‘rtasidagi o‘zaro proporsionallik tushunchasini oydinlashtirishga harakat qilgan. A. Smitning ta’kidlash-
icha “riskli holatlar yuqori bo‘lgan maydonda qonun bo‘yicha daromad kichik bo‘ladi, bu esab o‘z navbatidab 
kutilayotgan daromad darajasini ko‘paytirish uchun usullar salmog‘i yanada ortib boradi”. Shunga ko‘ra odat-
dagi daromadlilik darajasiga erishish har doim katta yoki kichik miqdordagi risk bilan bog‘liq [10].

Boshqa bir xorijlik iqtisodchi olim P. Xayn buni: “... foyda noaniqlik tufayli yuzaga keladi. Agar u yo‘q bo‘lsa, 
foyda olish bilan bog‘liq hamma xarakat barchaga ma’lum bo‘ladi, uni amalga oshirishning hamma imkoni-
yatlaridan to‘liq foydalaniladi, shuning uchun foyda hamma joyda nolga teng bo‘ladi”, [11] deya talqin qiladi. Y. 
Shumpeter ta’kidlaganidek, agar iqtisodiy rejada risklar hisobga olinmasa, u holda ular bir tomondan yo‘qo-
tishlar va boshqa tomondan foyda manbaiga aylanadi. [12]

Iqtisodchi E.S.Stoyanovaning “Moliyaviy menejment” kitobida “Risk ‒ bu zararning paydo bo‘lishi yoki 
prognozlashtirilganidek daromad ololmaslik xavfi ehtimoli” [14] deb ta’rif beradi. Mahalliy olimlarimizdan Sh.Z.Ab-
dullayevaning fikricha: risk va xavf-xatar alohida narsa, ya’ni risk bu iqtisod subyektining faoliyatidir va u tanlov 
bilan bog‘liq. Bu faoliyat subyektning xavf-xatar sharoitidagi tanloviga asosan amalga oshiriladi. Sh.Abdullayeva 
o‘z tadqiqotlarida yana boshqa bir fikrni bildiradi. Uning fikricha “risk ‒ xato, ikkilanish, noaniqlik, mavhumlik va 
hokozalar, deb talqin qilish xalqaro amaliyotga mos kelmasligi va shu holatga yaqinlashgan holda “risk” “bank 
riski”, “kredit riski”, deb yuritilishni maqsadga muvofiq. [15]



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

492 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

Yana boshqa bir mahalliy iqtisodchi olimlarimizdan T.Malikov, O.Olimjonovlarning risk to‘g‘risidagi qarash-
lari diqqatga sazovodir. “Risk” atamasi o‘zbek tilidagi ayrim manbalarda “tavakkalchilik”, “xavf-xatar”, “tahlika” 
va “g‘ov” ma’nolarida tarjima qilinayotgan bo‘lsada, ularning hech biri, mualliflar fikricha, “risk” atamasining asl 
ma’nosini bildirmaydi. “Zararlarni vujudga kelishi yoki daromadlarning ko‘zda tutilgan darajadan kamroq olinishi 
ehtimoliga risk deyiladi”. [16]

Bank ishi kitobi muallifi I.R.Toymuxamedov esa “Risk ‒ bu ma’lum maqsadni ko‘zlagan xolda olib 
borilayotgan faoliyat natijasida bo‘lgan ishonchsizlik, ba’zan qoniqarsiz tugashi natijasidagi yo‘qotishlardan 
iboratdir. Risklar bank faoliyatida o‘lchash mumkin bo‘lgan ko‘rsatkichdir va ular doim bankning bajarayotgan 
operatsiyalaridan olgan zarariga, yo‘qotgan daromadiga teng bo‘ladi” [17] deya ta’rif keltiradi.

Yuqorida ko‘rib o‘tilgan riskning mohiyatiga berilgan ta’riflar tahlili risk-bu kutilishi mumkin bo‘lgan omad 
yoki xatar, ya’ni ko‘zlangan foydani olish jarayoniga xos bo‘lgan mablag‘lar yoki imkoniyatning yo‘qotilishi va 
shu bilan birga, xarajatlarning ortib ketishi ehtimolliklari bilan bog‘liq holatdir.

Risk boshqa korxonalar kabi bancha tijorat banklari faoliyatida uchraydigan jarayon hisoblanadi. Biroq 
tijorat banklarining xususiyati shuki, ular o‘z faoliyatida doimiy ravishda risk bilan to‘qnashadilar va uni boshqa-
rishga xarakat qildailar. [18]

Yuqoridagilarni mujassamlashtiradigan bo‘lsak, tijorat banklari o‘z faoliyatlari davomida risk qilishdan oldin 
uni iloji boricha o‘rganib, baholash va boshqarishga intilishlar lozim.

T A D Q I Q O T  M E T O D O L O G I YA S I
Ilmiy ishni amalga oshirishda tijorat banklarining bank xizmatlari bozoridagi faoliyatini qator xorijiy va 

mahalliy iqtisodchi olimlar tadqiq etgan va ularga nisbatan o‘z yondoshuvlarini shakllantirishgan. Mazkur hol-
arga yanada yaqinroq yondoshadigan bo‘lsak, deyarli barcha holatlarda tijorat banklari faoliyatida yuzaga kel-
adigan risklar xususidagi fikr va yondoshuvlari mazmunan bir–biriga yaqin bo‘lsada, biroq ular shaklan biri 
biridan keskin farq qiladi. Muallif mavjud tajribalarni o‘rganish va ular orqali qiyosiy tahlil o‘tkazish natijasida 
tegishli yo‘nalishlarda xulosa, taklif va tavsiyalar bergan.

T A H L I L  V A  N A T I J A L A R
Tijorat banklari faoliyatida turli risklar paydo bo‘lishi va bank faoliyatiga ta’sir o‘tkazishi mumkin. Ular ichida 

eng yiriklaridan bo‘lib iqtisodiy risklar hisoblanadi.
Xo‘sh iqtisodiy risklar o‘zi ma’nosi qanday tushuniladi. Iqtisodiy risk ‒ bu mamlakat iqtisodiyotidagi yoki 

bankning iqtisodiy siyosatidagi o‘zgarishlar natijasida yuzaga keladigan xatarlardir. Ularga eksport va import 
narxlarining o‘zgarishi, to‘lov balansi, valyuta kursi, bankning moliyaviy holati va boshqalar sabab bo‘lishi 
mumkin. Ushbu asosiy xavf turlari bir-biri bilan bog‘liq va amalda ularni ajratish ko‘pincha qiyin.

Shuning uchun tijorat banklari faoliyatida yuzaga keladigan risklarni bankka bo‘lgan ta’sirini baholash va 
kamaytirish maqsadida ularni turli belgilari bo‘yicha tasniflash muhim ahamiyat kasb etadi.

Shuni ta’kidlash lozimki, bank risklarini belgilari va mezonlari asosida tizimlashtirish, ularni turli guruhlarga 
umumiy tushunchalar orqali birlashtirish alohida olingan bankning faoliyat motivatsiyasiga bog‘liqdir (1-chizma).

1-chizma.

uning natijalariga jiddiy ta’sir etuvchi ko‘plab risklar bilan birga kelganligi sababli, moliyaviy-iqtisodiy risklarni 
o‘rganishga birinchi navbatda e’tibor berish kerak, chunki barqaror moliyaviy holatni ta’minlash har qanday 
iqtisodiy tuzilmaning asosiy vazifasi hisoblanadi.

Shunga ko‘ra risk nazariyasi sohasidagi tadqiqotchilar “moliyaviy risk” ni uning paydo bo‘lish sohasiga 
qarab belgilaydilar:

● moliyaviy resurslarni yo‘qotish ehtimoli sifatida (ya’ni pul mablag‘lari); [14]

● tijorat banklari faoliyatini moliyalashtirish uchun bo‘sh pul mablag‘laridan foydalanishi natijasida inves-
torlar oldidagi moliyaviy majburiyatlarini bajara olmaslik qobiliyati sifatida;

● joriy kunda bank-moliya sektorda amalga oshirilgan har qanday operatsiyalar natijasida kelajakda 
paydo bo‘ladigan yo‘qotish ehtimoli sifatida va boshqalar.

Bizning fikrimizcha, banklarning har qanday faoliyatiga nisbatan moliyaviy risk, birinchi navbatda, yuzaga 
keladigan vaziyatdir:

a) tijorat banklarini qaror qabul qilishi orqali maqsadli xarakatlarni amalga oshirganda;

b) ma’lum miqdordagi pul mablag‘ini jalb qilish yoki ularni joylashtirishdagi yo‘qotishlar natijasi sifatida;

d) iqtisodiy, ijtimoiy va siyosiy muammolarni hal qilish uchun bank tomonidan mablag‘larini jalb etish va 
undan foydalanish jarayonida tashkil etilgan pul munosabatlarining buzilishi natijasidagi tahdidlar va 
boshqalar.

Tijorat banklari kapitalni shakllantirish va ko‘paytirish, bo‘sh pul mablag‘larini mablag‘larini jalb qilish maq-
sadida mijozlar bilan munosabatga kirishadilar va bank operatsiyalarini amalga oshiradilar. Ikkinchi tomondan 
esa banklar daromad olish uchun mavjud mablag‘larini kredit va investsiya operatsiyalariga joylashtiradilar. 
Natijada tijorat banklari investitsiya va kredit operatsiyalarini amalga oshiradilar. Bunda ular iqtisodiy risklarga 
duch keladilar.

Moliyaviy globallashuv nafaqat milliy bank-moliya tuzulmalarining bir-biri bilan chambarchas bog‘liqligini, 
ularning cheksiz, sayyoraviy, virtual xalqaro bank xizmatlari bozorga qo‘shilish yo‘lidagi birgalikdagi harakatini, 
ayniqsa bozor risklarini obyektiv o‘zaro bog‘liqligini keltirib chiqardi.

Hozirgi kunda tijorat banklarida risklarni boshqarish masalasida asosiy e’tibor o‘z faoliyatida moliyaviy 
sohalarda faol ishtirok etadigan tuzulmalarga qaratilmoqda. Chunki risklarni boshqarish muammolari an’anaviy 
ravishda bank-moliya institutlarning kundalik faoliyatining ajralmas qismi hisoblanadi.

Tijorat banklarida ham risklarni boshqarish jarayoni asosan to‘rt bosqichdan iboratdir. Birinchi bosqichda 
bank risklari aniqlanadi, ikkinchi bosqichda risk darajasi tahlil qilinadi va miqdori belgilanadi, uchinchi bosqichda 
risklarni boshqarishning o‘ziga xos usullari tanlanadi va to‘rtinchi bosqichda ushbu usullar amalga oshiriladi va 
erishilgan natijalar baholanadi. [18]

Mamlakatimizda barqaror va samarali iqtisodiyotni shakllantirish borasida amalga oshirib kelinayotgan 
islohotlar bugungi kunda o‘zining natijalarini namoyon etmoqda. Tijorat banklarining nisbatan barqaror moli-
yaviy holati va bank operatsiyalarining yuqori daromadliligi ularga ko‘rsatiladigan bank xizmatlarining yangi 
turlarini, shu jumladan banklarning kredit bilan bog‘liq operatsiyalarning amalga oshiriladigan ko‘p turlarini 
o‘zlashtirishga katta moliyaviy resurslarni jalb qilishlari uchun yetarlicha imkoniyat yaratib beradi.

Tijorat banki xizmatlarini ta’minlashning moliyaviy asosi hisoblanuvchi moliyaviy foydani turli yo‘nalishlar 
bo‘yicha boshqarish mumkin, ammo bunda olinadigan bank daromadini o‘sishini ta’minlash va uning xarajatla-
rini imkon qadar qisqartirish bankning asosiy maqsadi bo‘ladi.

Joriy foyda miqdori va bank faoliyatini tashkil qilinishiga bog‘liq omillar bank xizmatlari majmuini ta’minlash-
ning moliyaviy asoslariga ta’sir etadi. Bularga quyidagilarni kiritish mumkin: [2]

■ Bank rahbarlarining malakasi.

■ Ko‘rsatilayotgan bank xizmatlari raqobatbardoshligi darajasi.

■ Bank faoliyati va mehnatni tashkil qilish darajasi.

■ Bank faoliyatini moliyaviy rejalashtirishning holati va samaradorligi.

Sanab o‘tilgan omillarni hisobga olgan holda bank rahbarlari bank faoliyatini shunday tashkil qilishga 
harakat qilishlari zarurki, bunda olinadigan natija xizmat ko‘rsatish xarajatlarini qoplashi va oxirgi natijada 
rejalashtirilgan foyda hajmi shakllantirishi lozim.

2020-yilda davlat banklarini transformatsiya qilish, ularning faoliyatini bozor tamoyillari va xalqaro stan-
dartlarga muvofiq qayta tashkil qilish hamda bank tizimida xususiy kapital ishtirokini kengaytirish va raqobat 
muhitini kuchaytirish maqsadida 12-mayda O‘zbekiston Respublikasi Prezidentining PF-5992-sonli Farmoni 
bilan 2020‒2025-yillarga mo‘ljallangan O‘zbekiston Respublikasining bank tizimini isloh qilish strategiyasi tas-
diqlandi. [20]

Mazkur strategiya doirasida keyingi besh yillikda bank-moliya tizimini isloh qilish va rivojlantirishning to‘rtta 
ustuvor yo‘nalishlari belgilangan. Jumladan, mamlakat bank-moliya sektori rivojlanish darajasi va barqarorligini 
baholash maqsadida 2024-yilning yakuniga qadar Xalqaro valyuta jamg‘armasi va Jahon bankining dasturi 
(FSAP) asosida moliyaviy sektor holatini baholash nazarda tutilmoqda.

Amalga oshirilayotgan ishlar natijasida mamlakatimiz bank tizimining resurs bazasi, kapital miqdori va 
ularning likvidlilik qobiliyatlari ham tobora mustahkamlanib bormoqda.

Demak, bank tizimi barqarorligining asosiy mezonlaridan biri, bu banklarning o‘z mablag‘lari bilan ta’min-
langanlik darajasi, ya’ni ularning kapitallashuv darajasining yuqoriligi hisoblanadi. Tijorat banklari kapitalining 
yuqoriligi milliy iqtisodiyotning moliyaviy resurslarga bo‘lgan talabini yanada kengroq qondirish hamda aholi va 
kreditorlar oldidagi majburiyatlarini kengroq himoyalash imkonini beradi. [22]

Banklarning resurs bazasi 2023-yilda 2020-yilga nisbatan 66 trln. so‘mga yoki 22 foizga o‘sdi. [23] Xususan, 
bank tizimi resurslari tarkibida milliy valyutadagi uzoq muddatli depozitlar hajmi 1,8 barobarga ortdi.Amalga 
oshirilayotgan ishlar natijasida mamlakatimiz bank tizimining resurs bazasi, kapital miqdori va ularning likvidlilik 
qobiliyatlari ham tobora mustahkamlanib bormoqda. Buni biz quyidagi javdal ma’lumotlaridan ko‘rishimiz 
mumkin.

1-jadval: O‘zbekiston Respublikasi tijorat banklarining jami kapitali tarkibi va dinamikasi (mlrd. so‘m) [24]

Ko‘rsatkichlar
01.01.2020-y. 01.01.2021-y. 01.01.2022-y. 01.01.2023-y. 01.01.2024-y.

mlrd. 
so‘m

ulushi, 
%

mlrd. 
so‘m

ulushi, 
%

mlrd. 
so‘m

ulushi, 
%

mlrd. 
so‘m

ulushi, 
%

mlrd. 
so‘m

ulushi, 
%

Jami kapital 51030,7 100,0 58351,3 100,0 70917,6 100,0 79565,4 100,0 97079,2 100,0

Ustav kapitali 41877,0 82,1 44655,8 76,5 54760,0 77,2 59856,7 75,2 68643,0 70,7

Qo‘shimcha kapital 142,7 0,3 434,6 0,7 675,5 1,0 997,5 1,3 1338,8 1,4

Zaxira kapitali 3844,5 7,5 5205,9 8,9 8452,2 11,9 7320,6 9,2 11152,6 11,5

Taqsimlanmagan 
foyda 5166,4 10,1 8055,0 13,8 7029,0 9,9 11390,6 14,3 15944,8 16,4

1-jadval ma’lumotlaridan ko‘rinib turibdiki, banklarning kapitallashuv darajasini oshirish borasida amalga 
oshirilgan chora-tadbirlari natijasida tijorat banklarining umumiy kapitali 2020‒2024-yillar davomida 1,9 baro-
barga ko‘payib, 2024-yilning 1-yanvar holatiga 97,1 trln. so‘mni, ustav kapitali umumiy miqdori esa 1,6 baro-
barga oshib, 68,6 trln. so‘mni tashkil etdi. So‘nggi yillarda mamlakat tijorat banklari tizimida bank kapitalining 
monandlik koeffitsiyenti ijobiy darajada o‘zgarib kelmoqda. Xususan kapital monandlilik darajasi 2021-yil 
1-yanvar holatiga 18,4%ni tashkil qilgan bo‘lsa, 2024-yil 1-yanvar holatiga ushbu ko‘rsatkich 17,5% ga teng 
bo‘lgan. Foiz darajada pasaygan bo‘lsada, ammo absolyut summada kapital miqdori yil davomida 12, 0 trln 
so‘mga oshgan.

2-jadval: O‘zbekiston Respublikasi tijorat banklarining jalb qilgan depozitlari [24] (mlrd. so‘m)
Ko‘rsatkichlar 01.01.2022-yil 01.01.2023-yil 01.01.2024-yil

Jami depozitlar 156189,8 216737,5 241686,6
Milliy valyutadagi depozitlar 95578,2 131794,8 169515,7
Chet el valyutasidagi depozitlar 60611,7 84942,7 72170,9

2-jadval ma’lumotlari asosida aniq aytish mumkinki, 2023-yil davomida tijorat banklari tomonidan jalb qil-
ingan depozitlar hajmi yil boshiga nisbatan 11,5 foizga oshib, hisobot sanasiga 241,7 trln. so‘mni tashkil qildi, 
shundan 70,1 foizi milliy valyutadagi va 29,9 foizi xorijiy valyutadagi depozitlar hissasiga to‘g‘ri keladi.

O‘zbekiston Respublikasi Markaziy bank tomonidan bank tizimining moliyaviy holati, aktivlar sifatining 
o‘zgarishi doimiy ravishda stress-testlar o‘tkazish orqali baholanib, vujudga kelishi mumkin bo‘lgan xatarlarning 
salbiy ta’sirini yumshatish yuzasidan zarur prudensial choralar ko‘rib borildi va aktivlar sifatini maqbul darajada 
saqlab qolinishiga erishildi.

Biroq, ta’kidlash o‘rinliki, O‘zbekiston Respublikasi Markaziy bank ma’lumotlariga ko‘ra, 2024-yil 1-may 
holatiga bank tizimida NPL miqdori oshishda davom etmoqda. Tijorat banklarning kredit portfeli 483,6 trln 

Sso‘mga yetgan (1,1% o‘sish) bo‘lsa, muammoli kreditlar qoldig‘i 23,3 trln so‘mdan oshgan va jami portfeldagi 

ulushi 4,8%ni tashkil qilgan.[25]

Xususan, aprel oyida umumiy kredit portfeli 5,4 trln so‘mga, muammoli kreditlar qoldig‘i esa 1,7 trln so‘mga 
ko‘paygan.

Muammoli kreditlarning o‘sishi asosan O‘zbekiston sanoat qurilish banki-674 mlrd so‘m, O‘zmilliybank‒333 
mlrd so‘m, Ipotekabank ‒ 482 mlrd so‘m va Kapitalbank ‒ 216 mlrd so‘m miqdoridagi hissasiga to‘g‘ri kelgan.

Bugungi kunda mamlakatimizda tijorat banklari rivojlanib, takomillashib bormoqda. O‘zbekistonning bank 
tizimi bosharuvi oldida turgan eng muhim vazifa milliy bank sektorida transformatsiya jarayonlarni faollashtirish 
va o‘z navbatida ularda yuzaga keladigan risklarni o‘z vaqtida aniqlash, baholash hamda samarali boshqarish 
tizimini yaratish hisoblanadi.

Bu esa, o‘z navbatida, ulraning orasidagi raqobatni rivojlantirishga bank-moliya tizimi barqarorligini 
oshirishga va aholining bank tizimiga bo‘lgan ishonchini yanada rivojlantirishga imkon beradi.

X U L O S A  V A  T A V S I YA L A R
Har bir mamlakatda makroiqtisodiy muvozatnini, iqtisodiy o‘sishni ta’minlashda bank tizimi muhim ahami-

yati kasb etadi. Xususan, tijorat banklarining jalb qilingan mablag‘larni iqtisodiyotning turli sohalariga kredit va 
investitsiyalar ko‘rinishida joylashtirilish jarayoni turli risklardan xoli emasligi, buning oqibatida esa banklarning 
tanazzulga uchrash xavfining yuqoriligi tijorat banklari omonatchilari va kreditorlari manfaatlarining himoya 
qilinishini taqozo etadi.

Tijorat banklari faoliyati yuqori darajadagi iqtisodiy risklar bilan chambarchas bog‘liq bo‘ladi. Banklar faoli-
yati asosan jalb qilingan mablag‘lar hisobidan amalga oshiriladi.

Bank tizimida sog‘lom raqobat muhitini yaratish, tijorat banklari omonatchilari va kreditorlari manfaatlarini 
himoya qilish, alohida banklar va butun bank tizimi faoliyatiga xos bo‘lgan xatarlarni aniqlash va ularni boshqa-
rish bank nazoratining asosini tashkil etadi.

Hozirda O‘zbekistonda tijorat banklarida mavjud risklarni pasaytirish borasida keng qamrovli ishlar olib 
borilmoqda. Jumladan, keyingi yillarda mamlakatdagi tijorat banklarida risk-menejment tizimining institutsional 
asoslari yaratildi. Bunda tijorat banklari faoliyatida vujudga keladigan risklarni bozor usullari orqali tartibga sol-
ishning qiymat va risk usullariga asoslanib boshqarish tizimlari shakllantirilmoqda.

Ammo shunday bo‘lsa ham mamlakatimizda xar bir tijorat banklari faoliyatida moliyaviy xavfsizlikni ta’min-
lash va moliyaviy barqarorlikni oshirishga xizmat qiluvchi alohida risk menejmenti standartlarini ishlab chiqish 
maqsadga muvofiqdir.

Risk menejmenti standartini ishlab chiqishda yuqorida keltirilgan xalqaro risk menejmenti standartlarining 
muhim elementlaridan foydalanish hamda milliy xususiyatlarni inobatga olgan holda hamda zamonaviy rivo-
jlanish tendensiyalarini tahlil qilish orqali uni tijorat banklari boshqaruv tizimiga kiritish zarur. Bu o‘z navbatida 
tijorat banklarida “daromad-xarajat” yoki “daromad-risk” juftliklaridagi ko‘pgina muammolarni hal qilishga imkon 
yaratadi.

O‘zbekiston Respublikasi Markaziy banki tomonidan 2023-yil 18-aprelida “Banklar va banklar guruhlar-
ining tavakkalchiliklarni boshqarish tizimiga doir talablar to‘g‘risidagi” №3427-sonli nizom qabul qilindi. Mazkur 
nizomga asosan bankda tavakkalchiliklarni boshqarish tizimi himoyaning uch chizig‘i metodiga asoslanishi 
hamda ushbu metodga asosan tavakkalchiliklarni boshqarish bo‘yicha majburiyatlar bankning quyidagi tarkibiy 
bo‘linmalari o‘rtasida taqsimlanishi lozim:[26]

● himoyaning birinchi chizig‘i – bevosita bank xizmatlarini ko‘rsatishga mas’ul bo‘lgan tarkibiy bo‘linmalar. 
Mazkur tarkibiy bo‘linmalar tavakkalchiliklarni qabul qilib oladi, shuningdek tavakkalchiliklarning joriy 
boshqarilishi yuzasidan hisobotlar berib boradi;

● himoyaning ikkinchi chizig‘i – tavakkalchiliklarni boshqarishga mas’ul tarkibiy bo‘linmalar hamda nazorat 
funksiyalari mavjud bo‘lgan boshqa tarkibiy bo‘linmalar. Mazkur tarkibiy bo‘linmalar tavakkalchiliklarni 
aniqlaydi va boshqarib boradi;

● himoyaning uchinchi chizig‘i – ichki audit xizmati. Mazkur tarkibiy bo‘linma tavakkalchiliklarni boshqa-
rish tizimini tekshiradi va baholaydi.

Bundan tashqari tijorat banklari risklarini to‘g‘ri baholash va boshqarish ularningbarqarorligini mustahkam-
lash va oshirish, banklarni kapitallashtirish, ularning ustav jamg‘armalari va aylanma mablag‘larini ko‘paytirish, 
kredit portfellarini sog‘lomlashtirish va daromadini oshirish bo‘yicha keng imkoniyatlarni yaratadi.

Respublikamizda oqilona va ta’sirchan bank nazoratini amalga oshirilishi bir tarafdan, banklarning o‘z 
faoliyatlarini to‘g‘ri tashkil etishlariga ijobiy ta’sir ko‘rsatayotgan bo‘lsa, ikkinchi tarafdan moliya bozorida erkin 

raqobat muhitining vujudga kelishiga xizmat qilmadi va shu bilan birga, mamlakatimiz banklarining xalqaro 
darajada munosib o‘rin egallashlariga zamin hozirlab beradi.

